
Tarehe 26 Machi 2020 

Maswali Yanayoulizwa Sana kwa Familia za 
Iowa na Wazazi wa Wanafunzi walio na Ulemavu 
wanaopata Elimu Maalum, au Wazazi wa Watoto 

wanaopata Uingiliaji wa Mapema 

Utangulizi 
Sehemu hii ya Maswali Yanayoulizwa Sana inajibu maswali ya msingi ambayo familia na wazazi wa 
wanafunzi wanaopokea elimu maalum wanaweza kuwa nayo kuhusu athari ya mkurupuko wa COVID-19. 
Mawasiliano na ushirikiano kati ya familia na shule ni muhimu kila wakati, lakini hitaji hilo linakuwa muhimu 
zaidi wakati huu wa dharura ya kiafya na hali inayobadilika haraka. Mwongozo wa kina zaidi unaweza 
kupatikana kwenye tovuti ya Idara. 

Umri wa miaka 0-3 
Je, nini kitatokea kwa huduma za mtoto wangu wakati AEA au Kliniki ya Utaalamu wa 
Afya ya Watoto imefungwa kwa sababu ya COVID-19? 

Ikiwa AEA au CHSC imefungwa, basi huduma za Sehemu ya C/Mfumo wa ACCESS wa Uingiliaji wa 
Mapema hazitahitaji kutolewa kwa watoto wachanga na watoto walio na ulemavu na familia zao katika 
kipindi hicho cha wakati. 

Je, nini kitatokea kwa huduma za mtoto wangu wakati AEA au Kliniki ya Utaalamu ya 
Afya ya Watoto imefungwa, lakini huduma za uingiliaji wa mapema zinaendelea 
kutolewa kwa watoto na familia? 

Ikiwa ofisi za AEA au CHSC zimefungwa na wafanyakazi wa uingiliaji wa mapema wanafanya kazi kutoka 
nyumbani, watawasiliana ili kuzungumza nawe kuhusu kufanya mikutano kutoka mbali na kutumia ziara za 
video za nyumbani ikiwa mpangilio huu unakufaa. 

Je, nini kitatokea ikiwa nitachagua kusimamisha huduma kwa muda? 
Ikiwa unataka kusimamisha huduma hadi wakati mkurupuko wa COVID-19 sio tishio tena kwa mtoto na 
familia yako, zungumza na mratibu wako wa huduma. Mara tu huduma zinaanza kutolewa tena, timu yako ya 
IFSP itashirikiana nawe kubaini ikiwa uchunguzi au tathmini inahitajika ili kusasisha maelezo kuhusiana na 
maendeleo ya mtoto wako na kuchukua hatua zinazofaa. 

Umri wa miaka 3-21 
Je, nini kitatokea kwa huduma za mtoto wangu wakati shule zimefungwa kwa 
wanafunzi wote kwa sababu ya COVID-19? 

Ikiwa kufungwa kwa shule kutasababisha huduma za elimu kwa wanafunzi wote kusimamishwa, wilaya 
haihitajiki kutoa huduma kwa wanafunzi wanaopokea huduma za elimu maalum katika kipindi hicho. 

MWONGOZO WA IDARA YA ELIMU YA IOWA 

https://educateiowa.gov/translated-covid-19-guidance-and-information-documents

Ikiwa shule itatoa nyenzo au shughuli kwa wanafunzi na familia ili wazitumie ikiwa wanataka, shule lazima 
itoe vifaa au shughuli kadhaa ili mwanafunzi yeyote katika shule hiyo, pamoja na wanafunzi walio na 
ulemavu, awe na nyenzo ambazo anaweza kutumia. 

Ikiwa ukaguzi wa IEP wa mwaka unafaa kutekelezwa wakati wa kufungwa kwa shule, tafadhali shirikiana 
kwa karibu na shule ili kukutana kupitia njia mbadala kama vile mkutano wa simu au video, au kukutana kwa 
wakati adilifu baada ya shule kufunguliwa. 

Je, ni nini kitatokea kwa huduma za mtoto wangu wakati shule imefungwa lakini 
huduma za elimu zinaendelea kutolewa kwa wanafunzi wote? 

Ikiwa wilaya imeongeza muda wa kufungwa kwa shule lakini inaendelea kutoa huduma za kielimu kwa 
wanafunzi wote, kama vile mafunzo ya mtandaoni, wilaya inawajibikia kutoa elimu ya umma inayofaa na 
isiyolipishwa (FAPE) kwa wanafunzi wanaopokea elimu maalum. Timu za IEP zinaweza kuhitaji kurekebisha 
elimu maalum au huduma husika lakini zinapaswa kujitahidi ili kuhakikisha wanafunzi wenye IEP wanapata 
huduma za kiwango sawa na wanafunzi wengine wowote. 

Je, ni nini kitatokea kwa huduma za mtoto wangu ikiwa shule inaendelea kufunguliwa 
lakini mtoto wangu ni mgonjwa na anasalia nyumbani? 

Ikiwa mtoto anayepokea huduma za elimu maalum hayupo shuleni kwa zaidi ya siku 10 na shule inaendelea 
kufunguliwa, timu ya IEP lazima ibaini ikiwa mtoto anapatikana kwa mafundisho na ikiwa anaweza kunufaika 
na huduma za nyumbani kama vile mafundisho ya mtandaoni au aina nyingine ya kujifunza iliyorekebishwa 
ili kufaa mahitaji na eneo la mwanafunzi. 

Je, ni nini kitatokea kwa mtoto wangu ambaye alikuwa ahitimu katika msimu huu wa 
kuchipua? 

Wilaya zinaweza kubaini kwa hiari ikiwa wanafunzi wamekidhi mahitaji ya kuhitimu vya kutosha. Idara ya 
Elimu ya Iowa inapendekeza wilaya zote zitoe fursa nyingi iwezekanavyo kwa wanafunzi walioathiriwa na 
kufungwa kwa shule, maradhi na maradhi katika familia, au maswala yanayohusiana na COVID-19 ili 
wahitimu kwa wakati. 

Je, ni nini kitatokea kwa huduma za mtoto wangu shule itakapofunguliwa tena? 
Mtoto wako anaweza kustahiki huduma za "kufidia" ambazo mtoto wako labda amekosa na zilizokuwa 
muhimu kwa FAPE wakati wa kufungwa. Hii haimaanishi mtoto wako atapata kiotomatiki huduma za "kufikia" 
kwa sababu tu shule ilikuwa imefungwa. Timu ya IEP lazima ikutane ili kuamua ikiwa mtoto wako anastahiki 
huduma za "kufidia". Ikiwa mtoto wako anastahiki, basi timu ya IEP lazima ibaini aina za huduma na 
zinahitajika kwa kiasi gani kwa mtoto wako ili "kufidia" kile alichokosa. Maelezo ya kina zaidi yatatolewa na 
Idara katika siku zijazo. 

